
GOUVÈNÈ CUOMO ANONSE EFÒ KI AP KONTINYE POU ATIRE ATANSYON SOU 
DANJE FENTANIL ILEGAL YO, LÒT OPYOYID YO, AK KANABINOYID SENTETIK 

YO  
  

Yo Te Raple Distrik Eskolè yo sou Enfòmasyon ak Resous Gratis Ki Disponib pou 
Edike Elèv yo nan Lèt Ke Yo Ye Voye Jodi a - Gade Lèt Konplè a La a  

  
 
Gouvènè Andrew M. Cuomo te anonse jodi a efò ki ap kontinye pou atire atansyon sou 
danje opyoyid yo - ki gen ladan yo fentanil, ki souvan kache nan lòt medikaman yo - ak 
kanabinoyid sentetik yo. Nan kad efò sa yo, yo ap voye yon lèt konjwen ki te ekri pa 
Komisè Depatman Edikasyon Eta a (State Education Department), Komisè Depatman 
Sante a (Department of Health), ak Komisè Biwo pou Sèvis Alkolis ak Abi Sibstans yo 
(Office of Alcoholism and Substance Abuse Services, OASAS) bay distrik eskolè yo pou 
detaye danje yo, ki gen ladan yo lanmò, ki asosye ak medikaman sa yo epi raple yo de 
resous ke Eta a te ofri yo pou edike elèv ak kominote yo. Tèks konplè lèt la disponib la 
a.  
 
“Pandan ke nou ap batay pou konbat epidemi opyoyid lan, li enpòtan anpil pou nou 
edike elèv New York yo sou danje reyèl yo ke fentanil ak kanabinoyid sentetik yo 
genyen”, Gouvènè Cuomo te deklare. “Nou pral kontinye ankouraje efò nou ap fè yo 
pou retire pwazon sa a nan men timoun nou yo, epi mwen ankouraje lekòl yo rejwenn 
nou nan batay sa a apati itilizasyon resous gratis ki disponib pou yo pou kenbe elèv yo 
an sante epi sekirize.”  
  
“Nan New York nou ap travay aktivman pou konbat epidemi opyoyid lan, epi li vital pou 
ke elèv yo okouran de danje medikaman sa yo, ki gen pami yo fentanil”, Gouvènè 
Adjwen Kathy Hochul, ki se Koprezidan Gwoup Travay sou Abi Ewoyin ak 
Opyoyid la (Heroin and Opioid Abuse Task Force), te deklare. “Nou ap bay distrik 
eskolè yo enfòmasyon ke yo bezwen pou konnen danje ak resous ki disponib yo pou 
anpeche epi ede trete abi medikaman yo. Nou vle asire ke jèn nou yo ap pran desizyon 
ki enfòme yo epi viv lavi ki an sante epi sekirize.”  
  
Pliske itilizasyon medikaman sa yo kontinye ogmante nan mitan jèn moun New York yo, 
Gouvènè a ap egzòte distrik eskolè yo pou pran mezi pou abòde kriz ki ap kontinye a. 
Itilizasyon medikaman pou enjeksyon yo pami elèv lekòl segondè yo te double soti 2005 
pou rive 2015 ak an 2017, plis pase 6 pousan nan elèv lekòl segondè yo te rapòte ke yo 
te itilize kanabinoyid sentetik yo.  

https://www.governor.ny.gov/sites/governor.ny.gov/files/atoms/files/finaltriagencyopioidk2letter92018_FINAL.PDF
https://www.governor.ny.gov/sites/governor.ny.gov/files/atoms/files/finaltriagencyopioidk2letter92018_FINAL.PDF
https://www.governor.ny.gov/sites/governor.ny.gov/files/atoms/files/finaltriagencyopioidk2letter92018_FINAL.PDF


 

 

  
Yo kapab administre fentanil ke FDA te apwouve yo yon fason apwopriye kòm yon 
anestezi pandan pwosedi medikal yo ak sou sipèvizyon medikal de prè. Sepandan, yo 
ap vann ilegalman nouvèl fòm fentanil ilisit yo oswa yo ap melanje yo ak ewoyin ak lòt 
medikaman yo, sa ki ap ogmante pwisans yo ak danje dozaj eksesif oswa lanmò. 
Kanabinoyid sentetik yo ilegal epi yo te komèsyalize espesifikman pou jèn moun yo sou 
yon varyete non ak anbalaj ki kaptivan yo. Kanabinoyid sentetik yo konsiste an materyèl 
plant ke yo flite ak pwodwi chimik enkoni yo epi malgre ke kèk fwa yo refere yo kòm 
“mariwana sentetik”, yo pa gen mariwana.  
  
Lèt yo voye bay distrik eskolè yo gen tou enfòmasyon sou medikaman envèsyon dozaj 
eksesif lan naloksòn, epi li ankouraje lekòl yo pou gen naloksòn ki disponib pou 
administre elèv yo nan ka kote yo te sispèk dozaj eksesif opyoyid yo. Enstwiksyon pou 
distrik eskolè yo sou anrejistreman kòm yon Pwogram Prevansyon Dozaj Eksesif 
Opyoyid (Opioid Overdose Prevention Program), ak lòt fason pou ogmante aksè a 
naloksòn yo disponib la a.  
  
Yon mesaj kle nan lèt lan se ke distrik eskolè yo ta dwe itilize Resous Edikatif sou 
Adiksyon ak Twoub Abi Sistans nan Eta New York lan (New York State Addiction and 
Substance Use Disorder Educational Resource), ki disponib pou distrik yo sou yon kle 
USB gratis. Distrik ki ap chèche plase kòmand kle USB sa yo ka voye yon imèl 
bay OGS.SM.GDC@OGS.NY.GOV. Nou kapab tou aksede tout kontni an ki te enkli sou 
kle USB a sou entètnèt gratis la a.  
  
Komisè Biwo pou Sèvis Alkolis ak Abi Sibstans Eta New York, Arlene  
González-Sánchez, te deklare, “Li enpòtan pou nou kontinye edike jèn moun yo sou 
medikaman ilegal sa yo, ak pwoblèm ke yo koze yo. Travayè nan lekòl yo, ki gen pami 
yo pwofesè, antrenè, ak lòt mantò yo fè konfyans yo ap jwe yon wòl vital nan ede atenn 
elèv yo, epi nou pral kontinye ofri yo resous ak enfòmasyon ke yo bezwen pou ka 
abòde pwoblèm abi sibstans ak adiksyon pou jèn moun yo”.  
  
Komisè Depatman Sante Eta New York la, Doktè Howard A. Zucker, te deklare, “Yo 
ta dwe ankouraje adolesan yo pale sou anksyete yo ak santiman reyèl ke yo ap 
eksperimante yo, olye de bay tèt yo medikaman ki gen medikaman ki danjere yo pou 
siprime yo. Si nou kòmanse mete jèn moun yo sou yon wout byennèt emosyonèl, rezilta 
yo ka gen pami yo konpetans nan priz desizyon ki pozitif ki pral benefisye yo pandan 
tout lavi yo”.  
  
Komisè Depatman Edikasyon Eta a MaryEllen Elia te deklare, “Okenn kominote pa 
prive de efè flewo san presedan ke kriz opyoyid yo ye aktyèlman. Nou pa ka 
souzestime wòl ke pwofesè ak pèsonèl lekòl yo jwe nan lavi yon elèv, epi lè nou ekipe 
yo ak enfòmasyon sou medikaman mòtèl sa yo nou ap mete yo nan yon pozisyon pou 
potansyèlman sove yon lavi. Si nou kapab edike jèn nou yo jodi a sou danje opyoyid yo 
ak danje medikaman sentetik yo, nou ap bay yo zouti pou ka pran bòn desizyon sou 
wout yo”.  
  
Depi lè li pran pouvwa, Gouvènè Cuomo te mete sou pye yon apwòch plizyè branch 
agresif pou rezoud flewo opioid la, epi li te kreye yon kontinyòm swen kont depandans 
ak prevansyon total, tretman ansanm ak sèvis rekiperasyon. Pou konbat epidemi sa a, 

https://www.schoolhealthny.com/opioidoverdose
mailto:OGS.SM.GDC@OGS.NY.GOV
https://www.health.ny.gov/professionals/narcotic/docs/educational_resource_letter.pdf


 

 

Gouvènè a te travay pou elaji aksè a sèvis travisyonèl yo, ki gen ladan pwogram sèvis 
kriz yo, pasyan ki entène yo, pasan a domisil yo, ak pwogram tretman rezidansyèl yo, 
menm jan ak sèvis tretman ki asiste ak medikaman, ak tretman mobil ak sèvis transpò 
yo.  
  
An 2016, Fòs Entèvansyon pou Ewoyin ke Gouvènè Cuomo te mete sou pye a yo te 
rekòmande nouvèl sèvis ki pa tradisyonèl yo, ki gen ladan sant rekiperasyon yo, lojman 
club pou jèn yo, sèvis konpayon ki elaji yo, ak sant aksè ki ouvri 24 sou 24, 7 jou sou 7 
yo, ki ap bay evalyasyon ak referans imedya a swen. Yo te etabli depi lè sa a sèvis sa 
yo nan divès kominote alantou eta a, epi yo te ede moun ki nan bezwen yo aksede a 
swen pi pre kote yo ap viv la.  
  
Gouvènè a te pwopoze refòm lejislatif ak regilatwa pou pèmèt moun jwenn tretman pi 
rapid apati eliminasyon divès restriksyon sou asirans yo, menm jan ak pwojè lwa pou 
redwi kèk preskripsyon pou opyoyid yo soti 30 jou rive 7 jou, ak pwojè lwa pou ogmante 
fòmasyon ak edikasyon pou moun ki ap bay preskripsyon yo. Gouvènè Cuomo te pran 
mezi tou pou konbat sèvis koutye ilegal pasyan yo ak sèvis tretman pou adiksyon ki 
twonpè yo.  
  
Gouvènè a te travay tou pou ogmante fòmasyon ak disponibilite naloksòn, sa ki ap 
lakòz plis pase 300,000 moun nan Eta New York ki ap jwenn fòmasyon epi ki ekipe ak 
medikaman ranvèsman dozaj eksesif opyoyid. Atravè aksyon Gouvènè Cuomo yo, 
famasi yo ki toupatou nan Eta New York yo kounye a kapab bay naloksòn san yon 
preskripsyon.  
  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, ‘HOPEline’ 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  
 
Ou ka jwenn trètman pou adiksyon ki disponib ki genyen ladan yo swen pou 
kriz/dezentoksikasyon, swen malad ki etène yo, rezidans kominotè yo, oswa swen 
konsiltasyon ekstèn, lè w itilize Panèl Disponibilite Trètman OASAS Eta New York la 
(New York State OASAS Treatment Availability Dashboard) nan 
FindAddictionTreatment.ny.gov oswa atravè sitwèb NYS OASAS la.  
  
Vizite CombatAddiction.ny.gov pou aprann plis sou siy avètisman adiksyon, revize 
enfòmasyon sou fason pou jwenn èd, epi jwenn aksè ak resous sou fason pou fasilite 
konvèsasyon ak pwòch yo ak kominote yo konsènan adiksyon. Pou w jwenn zouti pou 
itilize pou ka pale avèk yon jèn moun sou prevansyon itilizasyon alkòl oswa itilizasyon 
dwòg, vizite sitwèb Talk2Prevent Eta.  
  

###  
  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

https://www.oasas.ny.gov/treatment/index.cfm

